
. DISPOSICIONS XERAIS

MINISTERIO DA PRESIDENCIA

15713 Real decreto 1722/2012, do 28 de decembro, polo que se desenvolven
aspectos relativos a asignaciéon de dereitos de emisibn no marco da Lei
1/2005, do 9 de marzo, pola que se regula o réxime do comercio de dereitos
de emisién de gases de efecto invernadoiro.

O réxime europeo de comercio de dereitos de emision constitie unha ferramenta
central da politica comunitaria de cambio climatico. Regulado pola Directiva 2003/87/CE
do Parlamento Europeo e do Consello, do 13 de outubro de 2003, pola que se establece
un réxime para o comercio de dereitos de emision de gases de efecto invernadoiro na
Comunidade e pola que se modifica a Directiva 96/61/CE do Consello, o réxime abrangue
mais de 12.000 instalaciéns de diversos sectores industriais e de xeraciéon de enerxia.
Coa Directiva 2009/29/CE levouse a cabo unha importante reforma do réxime de cara ao
periodo 2013-2020, reforma que foi desenvolvida e precisada por diversas disposicions
normativas posteriores de dereito comunitario. De entre elas, débese mencionar a
Decision 2011/278/UE da Comision, do 27 de abril de 2011, pola que se determinan as
normas transitorias da Union para a harmonizacion da asignacion gratuita de dereitos de
emision de acordo co artigo 10 bis da Directiva 2003/87/CE do Parlamento Europeo e do
Consello. Esta decision recolle as regras que deben rexer na Union Europea, de maneira
harmonizada, para a determinacion da asignacion gratuita de dereitos de emisién que
debe corresponder a cada instalacion con dereito a esta.

En Espafia, a Lei 1/2005, do 9 de marzo, pola que se regula o réxime de comercio de
dereitos de emisién de gases de efecto invernadoiro, foi reformada a través da
Lei 13/2010, que incorporou as novidades que a Directiva 2009/29/CE recollia de cara ao
periodo 2013-2020.

Neste marco, preséntase agora a necesidade de recoller nunha norma regulamentaria
algunhas precisions relativas a algunhas previsidéns contidas na Decision 2011/278/UE
antes citada, en particular, as contidas no seu capitulo IV. Efectivamente, esta decisiéon
non so regula a asignacion inicial de dereitos de emisién para o periodo 2013-2020 senén
que recolle tamén normas relacionadas coa asignacién a novos entrantes (novas
instalacidéns ou ampliacions significativas das existentes) ou axustes a baixa na asignacion
debidos a cesamentos parciais (reduciéns do nivel de actividade) ou reduciéns
significativas de capacidade (cambios fisicos que dean lugar a un descenso significativo
da capacidade). A Decisidén non incide na asignacién inicial para o periodo 2013-2020
ainda que a sua aplicacion pode conducir a modificaciéns nela tras a stua aprobacién no
sentido que se sinalou.

Para articular as previsions da Decision no dereito espafiol faise conveniente adoptar
unha norma que regule alguns aspectos formais, aclare as obrigas de informacién dos
titulares das instalacions e precise aspectos procedementais e competenciais. Este real
decreto responde a esta necesidade. Ademais, ainda que alguns aspectos substantivos
(relativos a como, en que condiciéns e de acordo con que regras se calcula a asignacion
das instalaciéns que se encontran nos supostos previstos no real decreto) se contefien na
Decision, coidouse oportuno, para maior claridade e mellor cofiecemento polos titulares
de instalacions suxeitas ao réxime, recollelos tamén nesta norma. Débese apuntar aqui
que, para efectos sistematicos e de claridade expositiva, se considerou oportuno, a
miudo, reproducir o contido dalgins preceptos da referida decision, especialmente dos
seus artigos 21, 22 e 23, pese a que, como € sabido, este tipo de norma comunitaria ten
efecto directo e resulta de aplicacion inmediata.

Este real decreto non s6 vén exixido pola necesidade de aplicar a Decisién 2011/278/
UE, sendn que, no ambito de dereito interno, deriva e desenvolve os artigos 6 € 7 da Lei

1/2005, considerando a sua redaccion que, modificada pola Lei 13/2010, estara en vigor a
partir do 1 de xaneiro de 2013. Asi, o artigo 6 determina que o titular dunha instalacion
debera informar o érgano competente de calquera proxecto de cambio no caracter, o
funcionamento ou o tamafio da instalacién, asi como de todo cambio que afecte a
identidade ou o domicilio do titular. Pola sta parte, o artigo 7, coa reforma introducida
pola Lei 13/2010, prevé que se precisen regulamentariamente as circunstancias que
determinan o cesamento da actividade ou o peche da instalacion, as medidas destinadas
a definir as instalacions que cesaron parcialmente de funcionar ou que reduciron
significativamente a sUa capacidade, asi como as medidas destinadas a adaptar, en
consecuencia, o nivel de dereitos de emision gratuitos asignados a estas.

Estas previsiéns da Lei 1/2005 tefien, loxicamente, a sUa orixe nas directivas
comunitarias, que xa establecian obrigas de informar de cambios na instalacion ou na sua
actividade e no que estes cambios puideran ter efectos na asignacion. Por iso a Decision
2011/278/UE regulou estas cuestions. O contido deste real decreto, & hora de desenvolver
os artigos 6 e 7 da Lei 1/2005, esta en lifia, como se apuntou, coas previsions da Decision.
Ademais, para facilitar unha aplicacion homoxénea da Decision en todo o territorio da UE,
a Comision publicou varios documentos guia, cuxo contido tamén foi tido en conta neste
real decreto.

Convén, por ultimo, recordar que, de conformidade co artigo 29.2 da Lei 1/2005, o
incumprimento da obriga de informar sobre a modificacion do caracter, o funcionamento
ou o tamafio da instalacion, establecida no artigo 6, e a ocultacion da informacién
necesaria para a asignacion de dereitos de emisidén constitien unha infraccién
administrativa moi grave.

Asi, o artigo 24 da Decision 2011/278/CE establece que os Estados membros se
aseguraran de que os titulares de instalacidns presenten a autoridade competente, como
moi tarde o 31 de decembro de cada ano, toda a informacién pertinente sobre calquera
cambio previsto ou efectivo da capacidade, do nivel de actividade e do funcionamento da
sUa instalacion.

Polo que se refire ao contido do real decreto, pédese dicir que os tres primeiros
artigos se limitan a determinar o obxecto da norma, o seu ambito de aplicacion (que seran
as instalacions con dereito a asignacién gratuita suxeitas ao réxime do comercio de
dereitos de emisién no periodo 2013-2020 exceptuando aquelas obxecto de exclusién en
virtude da disposicion adicional cuarta da Lei 1/2005) e a vixencia para os efectos da
interpretacion e aplicacion desta norma das definicidns relevantes contidas na Lei 1/2005
e na Decision 2011/278/UE. No que se refira a non aplicacién deste real decreto as
instalaciéns excluidas, convén apuntar, non obstante, que, en caso de que a listaxe de
instalacions cuxa exclusion se propuxo, fose revisada de modo que algunhas delas
quedasen de novo incluidas no ambito de aplicacidon do réxime, deberanse presentar, no
seu momento, os aspectos procedementais oportunos para aplicarlles as previsions deste
real decreto.

O artigo 4 precisa, con caracter xeral, as obrigas de informacién dos titulares de
instalacions nos supostos en que asi o exixe o artigo 24 da Decision 2011/278/UE. Asi, as
instalaciéns deberan achegar cada ano a informaciéon requirida no citado artigo 24,
empezando o 31 de decembro de 2012. O artigo precisa os aspectos formais da
presentacion da informacién exixible e as posibles consecuencias derivadas desta, que
poden afectar tanto a autorizaciéon de emision (de competencia autonémica) como a
asignacion (de competencia estatal). Ademais, segundo o establecido no Regulamento
(UE) n.° 600/2012 da Comision, do 21 de xufo de 2012, relativo a verificacion dos
informes de emisidns de gases de efecto invernadoiro e dos informes de datos sobre
toneladas-quildmetro e a acreditacion dos verificadores, prevese que, en caso de que
unha instalacién sufrise cambios na capacidade, no nivel de actividade e no funcionamento
que poidan repercutir na sua asignacion e que o seu titular non levase a cabo as
notificacidns pertinentes, o verificador dos informes de emisidns deba incluir no seu
informe de verificacion unha descricion de tales cambios e as observaciéns
correspondentes. Por ultimo, prevese que a Administracién poida, de oficio, constatar a

existencia deses cambios cando existan indicios razoables. Adicionalmente, e ainda que
non hai unha prevision especifica ao respecto neste precepto, convén reiterar que, como
se sinalaba uns paragrafos mais arriba, se non se levase a cabo a notificacién de cambios
que deberan terse notificado de acordo con este artigo, iso constituiria infraccion moi
grave de acordo coa Lei 1/2005.

O artigo 5 regula a reducion significativa de capacidade das instalaciéns, suposto en
que hai cambios nos seus dispositivos que supofien unha menor capacidade, entendida
esta segundo establece a Decision. Nestes casos, en lifia co que exixe a Decision,
débese recalcular a asignacion da instalacién considerando a nova capacidade. O
procedemento para levar a cabo este recalculo exixe, en todo caso, a audiencia do
interesado, asi como unha aprobaciéon ou non obxeccion final por parte da Comision.

Pola sua parte, os artigos 6 e 7 regulan, respectivamente, o cesamento total e o
cesamento parcial da actividade dunha instalacién, supostos en que, de conformidade co
previsto na Decision, a instalacion debe deixar de recibir asignacion (no primeiro caso) ou
axustala a baixa (no segundo), tendo en conta uns limiares concretos que recolle a norma
comunitaria e que reproduce tamén este real decreto. Débese mencionar que a prevision
contida no artigo 6.1, e) é coherente coa recente modificaciéon do artigo 7 da Lei 1/2005,
operada pola Lei 11/202, do 19 de novembro, de medidas urxentes en materia de
ambiente. Débese tamén citar que o artigo 7 prevé, en lifia co recollido na Guia 7 da
Comision Europea, relativa a novos entrantes, que os titulares soliciten que non se
aplique a regra do cesamento parcial se se producen cambios no tipo de produtos
fabricados empregando a mesma lifia de producion sen que tefia lugar un cambio fisico.
Nesta situacion, a regra do cesamento parcial levaria a un resultado indesexado xa que
se reduciria a asignacion concedida a fabricacion dun produto sen que sexa posible
asignar como novo entrante o produto que o substitue por non producirse un cambio
fisico. Tamén recolle este artigo os casos en que, minorada a asignacion por producirse
un cesamento parcial, a actividade da instalacion se poida volver incrementar, o que
comportaria recuperar os niveis de asignacién que lle correspondan.

Os artigos 8 e 9, por ultimo, recollen os supostos en que unha instalacién ten dereito
a recibir asignaciéon como novo entrante, ben porque incrementa a sua capacidade de
maneira significativa, ben porque se trata dunha instalacion completamente nova. Nun
caso e noutro, estes artigos regulan aspectos formais da solicitude, cando deben
presentarse, as exixencias de verificacion por entidades acreditadas, determinados
aspectos das solicitudes e o procedemento de asignacion. Débese ter en conta que os
dereitos se asignaran, durante o periodo 2013-2020, desde unha reserva para novos
entrantes comunitaria, & que a Administracion xeral do Estado debe remitir as solicitudes
de asignacion unha vez que estean completas.

Finalmente, o real decreto conta con duas disposicidons adicionais, unha transitoria e
duas derradeiras. A disposicion adicional primeira prevé a posibilidade de alcanzar
informacion de instalacions sen dereito a asignacion gratuita cando poida ser relevante
para determinar a asignacién doutra instalacion, como pode ocorrer no caso de
coxeracions que prestan servizo a outras instalacions. A disposicién adicional segunda,
pola sua parte, regula un aspecto relativo a aplicacién do réxime de comercio de dereitos
de emision a operadores aéreos, cuestion esta allea ao obxecto do resto do real decreto.
En concreto, precisa, no seo do Ministerio de Agricultura, Alimentacion e Medio Ambiente,
que organo é o competente para exercer a potestade sancionadora sobre os operadores
aéreos suxeitos ao réxime, algo que o artigo 35.2 da Lei 1/2005 non concretaba. Neste
sentido, na disposicién adicional Unica, atribuese a dita competencia ao secretario de
Estado de Medio Ambiente. A disposicion transitoria, pola sua parte, permite que ata finais
de 2013 a verificacion prevista nos artigos 5, 8 e 9 a leve a cabo un verificador acreditado
no marco do réxime de comercio de dereitos de emision, con independencia do alcance
da sua acreditacion, co obxecto de dar un tempo para que o Organismo Nacional de
Acreditacion desenvolva un alcance de acreditacion especifico en materia de asignacion
de dereitos de emisién. As disposicions derradeiras, por ultimo, refirense aos titulos
competenciais e a entrada en vigor.

Na sua virtude, por proposta dos ministros de Agricultura, Alimentacion e Medio
Ambiente, de Industria, Enerxia e Turismo e de Economia e Competitividade, de acordo
co Consello de Estado e logo de deliberacion do Consello de Ministros na sta reunién do
dia 28 de decembro de 2012, dispofio:

Artigo 1. Obxecto.

Este real decreto ten por obxecto desenvolver regulamentariamente aspectos
relativos as obrigas de informacion establecidas no artigo 6 da Lei 1/2005, do 9 de marzo,
pola que se regula o réxime do comercio de dereitos de emision de gases de efecto
invernadoiro, e a suUa incidencia nas autorizacions de emision de gases de efecto
invernadoiro e, en especial, na asignacion de dereitos de emision, de acordo co previsto
no artigo 7 da mesma lei.

Asi mesmo, concrétase a regulacion contida nas disposicidns recollidas no capitulo IV
da Decision da Comision 2011/278/UE, do 27 de abril de 2011, pola que se determinan as
normas transitorias da Union para a harmonizacion da asignacion gratuita de dereitos de
emision.

Artigo 2. Ambito de aplicacion.

Este real decreto sera aplicable as instalacions fixas con dereito a asignacion gratuita
que estean incluidas no ambito de aplicacion do réxime de comercio de dereitos de
emisién tal como queda definido para o periodo 2013-2020 pola Lei 1/2005, do 9 de
marzo, pola que se regula o réxime do comercio de dereitos de emision de gases de
efecto invernadoiro, sempre que non fosen excluidas de conformidade coa disposiciéon
adicional cuarta da citada lei, e sen prexuizo do previsto na disposicién adicional primeira
do presente real decreto.

Artigo 3.  Definiciéns.

Todos os termos do presente real decreto que estean definidos na Lei 1/2005, do 9 de
marzo, ou na Decisién da Comisién 2011/278/UE, do 27 de abril de 2011, teran o mesmo
significado que nas ditas normas.

Artigo 4. Presentaciéon da informacién sobre cambios na capacidade, o nivel de
actividade e o funcionamento.

1. De conformidade co artigo 6 da Lei 1/2005, do 9 de marzo, e co artigo 24 da
Decision da Comisién 2011/278/UE, do 27 de abril de 2011, cando unha instalacion
incluida no ambito de aplicaciéon experimentase un cambio da capacidade, do nivel de
actividade ou do funcionamento, ou tefa previsto facelo, o seu titular debera presentar
ante o 6érgano autonémico competente, como moi tarde o 31 de decembro de cada ano,
toda a informacioén pertinente sobre o dito cambio efectivo ou previsto. O primeiro prazo
de presentacion desta informacion sera o 31 de decembro de 2012.

2. Ainformacién a que fai referencia o primeiro paragrafo do punto anterior deberase
presentar, nos casos en que se produzan cambios significativos de capacidade,
cesamentos parciais ou totais de actividade ou calquera outro cambio na instalacién que
comporte un axuste da sua asignacion, no modelo desenvolvido pola Comision Europea
para o efecto, que se pofiera a disposicién do publico na paxina web do Ministerio de
Agricultura, Alimentacion e Medio Ambiente.

O modelo cuberto presentarase acompanado dunha copia en soporte electrénico e
dun informe metodoléxico que contefla unha descricidn detallada de como se
determinaron os datos ante o érgano autonémico competente.

En caso de que o citado modelo non resulte aplicable por se tratar de cambios
efectivos ou previstos de capacidade, do nivel de actividade ou do funcionamento que
non supofian modificacion no nivel de asignacion, os titulares presentaran unha descricion
dos ditos cambios previstos ou efectivos nun formato que permita identificar claramente a

instalacion a que se fai referencia. O Ministerio de Agricultura, Alimentacién e Medio
Ambiente, logo de consulta & Comision de Coordinacién de Politicas de Cambio Climatico,
podera desenvolver modelos estandarizados para estes efectos, que publicara, se é o
caso, a través da sua paxina web.

3. Os organos competentes das comunidades auténomas remitiran a informacion
presentada a Secretaria de Estado de Medio Ambiente nun prazo maximo de dez dias
desde a sua recepcion.

4. A vista da informacion presentada de conformidade co punto 1, podera ser
necesario:

1) Modificar a autorizacion de emision de gases de efecto invernadoiro para reflectir
0s cambios previstos da capacidade, do nivel de actividade ou do funcionamento. Esta
modificacion realizaraa de oficio o érgano autonémico competente no prazo maximo de
tres meses. En caso de que sexa necesaria unha modificacion do plan de seguimento,
esta levarase a cabo de acordo co artigo 15 do Regulamento (UE) n.° 601/2012 da
Comision, do 21 de xufio de 2012, sobre o seguimento e a notificacion das emisions de
gases de efecto invernadoiro.

2) Axustar a cantidade anual preliminar de dereitos de emision asignados
gratuitamente a unha instalacion de conformidade cos artigos 21 e 23 da Decisién da
Comision 2011/278/UE, do 27 de abril de 2011, se iso resulta necesario como
consecuencia dos cambios rexistrados da capacidade ou do nivel de actividade.

No suposto en que, debendo producirse o axuste na cantidade anual, esta xa se
expedise a conta do titular no Rexistro da Unién, procederase a suspender 0 acceso a ela
ata que este proceda a devolucion dos dereitos de emisidon que corresponda.

5. No caso de que, con motivo da verificacion do informe de emisiéns de gases de
efecto invernadoiro, o verificador observe cambios na capacidade, no nivel de actividade
e no funcionamento da instalacién que poidan repercutir na stia asignacion de dereitos de
emision e que o titular da instalacién non os notificase a autoridade competente antes do
31 de decembro do periodo de notificacion de conformidade co artigo 24, punto 1, da
Decisiéon 2011/278/UE, incluira no seu informe de verificacion unha descricion de tales
cambios e as observacions correspondentes.

En tal caso, os 6rganos competentes das comunidades auténomas informaran a
Secretaria de Estado de Medio Ambiente nun prazo maximo de dez dias desde a
recepcion do informe de verificacion.

6. Sen prexuizo da posible incoacion do expediente sancionador que puider
corresponder, nos supostos en que o titular da instalacién non remitise a informacién
requirida no punto 1 no prazo establecido se, a luz dos informes a que se refire o punto
anterior ou doutros datos obxectivos, existisen indicios de que se poderia ter producido
unha reducién na capacidade dunha instalacién ou no seu nivel de actividade que puidese
ter incidencia na asignacion da instalacién, o 6érgano autonémico competente levara a
cabo as actuacions que resulten necesarias para dilucidar se efectivamente se produciu a
dita reducién de capacidade ou do nivel de actividade, e remitira un informe ao respecto,
acompafado da documentacién que considere pertinente, a Secretaria de Estado de
Medio Ambiente. Esta, se resultar procedente de conformidade co previsto na Decision
2011/278/UE, logo de informe do Ministerio de Industria, Enerxia e Turismo, determinara
a asignacion axustada en consecuencia con efecto a partir do ano seguinte a aquel en
que tivese lugar o cambio ou a partir de 2013 se o cambio tivo lugar antes do 1 de xaneiro
de 2013, de acordo co previsto nos artigos seguintes.

Artigo 5. Reducién significativa de capacidade.

1. Cando unha instalacion rexistrase unha reducion significativa de capacidade con
posterioridade ao 30 de xufio de 2011, a capacidade reducida e a capacidade instalada
da subinstalacion tras ter rexistrado a reducion significativa de capacidade deberan ser
obxecto de verificacion independente por un verificador acreditado de conformidade co

anexo | do Regulamento (UE) n.° 600/2012 da Comision, do 21 de xufio de 2012, relativo
a verificacion dos informes de emisions de gases de efecto invernadoiro e dos informes
de datos sobre toneladas-quildmetro e a acreditacion dos verificadores para as actividades
en virtude do artigo 10 bis da Directiva 2003/87/CE. A capacidade instalada da
subinstalacion tras ter rexistrado unha reducion significativa de capacidade constituira, en
diante, a capacidade instalada inicial da subinstalacién ao avaliar todo cambio significativo
da capacidade ulterior.

2. De conformidade co establecido no artigo 7 da Lei 1/2005 e no artigo 21 da
Decision da Comisién 2011/278/UE, cando unha instalacion rexistrase unha reducion
significativa de capacidade con posterioridade ao 30 de xufio de 2011 axustarase a
asignacion aplicando as regras de asignacién contidas na citada decisién a partir do ano
seguinte a aquel en que tivese lugar a reducion de capacidade, ou a partir de 2013 se a
reducion significativa de capacidade tivese lugar antes do 1 de xaneiro de 2013.

3. O axuste na asignacion de dereitos de emisién adoptarase mediante resolucion
do secretario de Estado de Medio Ambiente, logo de informes do Ministerio de Industria,
Enerxia e Turismo e do Ministerio de Economia e Competitividade, e concederase
audiencia previa ao titular da instalacion nos supostos en que sexa exixible de
conformidade co artigo 84 da Lei 30/1992, do 26 de novembro, de réxime xuridico das
administracidns publicas e do procedemento administrativo comun. Antes de que se dite
resolucion, a asignacion axustada preliminar debera ser notificada a Comision Europea e
non resultar rexeitada por esta, de conformidade co previsto na Decisién 2011/278/UE.

Artigo 6. Cesamento total das actividades dunha instalacion.

1. En virtude do artigo 22 da Decision da Comision 2011/278/UE, considerarase que
unha instalacién cesou as suas actividades cando se cumpra algunha das seguintes
condicions:

a) que se revogase ou deixase sen validez a autorizacion de emision de gases de
efecto invernadoiro, a autorizacion ambiental integrada ou calquera outra autorizacion
ambiental pertinente.

b) que as autorizaciéns mencionadas na letra a) se extinguisen.

c) que o funcionamento da instalacién sexa tecnicamente imposible.

d) que a instalacién non estea funcionando, pero funcionase anteriormente, e sexa
tecnicamente imposible retomar as actividades.

e) que ainstalacion non estea funcionando, pero funcionase anteriormente e o titular
non poida garantir que a instalaciéon retomara as suas actividades como moi tarde no
prazo de seis meses a partir do cesamento de actividades. Os 6rganos autonémicos
poderan ampliar este periodo ata un maximo de dezaoito meses se o titular pode garantir
que a instalacion non podera retomar as suas actividades no prazo de seis meses debido
a circunstancias excepcionais e imprevisibles que non poderian terse evitado incluso se
se prestase toda a atencion debida e que escapan ao control do titular da instalacion, en
particular, debido a circunstancias tales como desastres naturais, guerras, ameazas de
guerra, actos terroristas, revolucions, revoltas, sabotaxes ou actos de vandalismo. Cando
0 drgano autondmico acorde a ampliacion do prazo de inactividade por riba dos doce
meses para os efectos deste artigo, entenderase igualmente ampliado o prazo establecido
no artigo 7, letra d), da Lei 1/2005, para a extincién da autorizacion de emision de gases
de efecto invernadoiro.

2. O punto 1, letra e), non se aplicara as instalacions de reserva ou de emerxencia
nin a aquelas que funcionan con caracter estacional, coa condiciéon de que se cumpran
todos os requisitos seguintes:

a) que o titular estea en posesion dunha autorizacion de emision de gases de efecto
invernadoiro e de todos os demais permisos pertinentes.

b) que sexa tecnicamente posible iniciar as actividades sen efectuar cambios fisicos
na instalacion.

c) que se leven a cabo actividades de mantemento periodicas.

3. De conformidade co artigo 22.3 da Decision da Comisién 2011/278/UE e o
artigo 26 da Lei 1/2005, cando unha instalacion cesase as suas actividades, o rexistro
non transferira & conta de haberes do titular da instalacion os dereitos de emisién
outorgados gratuitamente a esa instalacion a partir do ano seguinte ao do cesamento de
actividades.

4. De conformidade co previsto no artigo 22.4 da Decision da Comision 2011/278/
UE poderase suspender a expedicion de dereitos de emisién &s instalacions mencionadas
no punto 1, letra €), sempre e cando non se garantise que a instalacion retomarg as suas
actividades.

Artigo 7. Cesamento parcial das actividades dunha instalacion.

1. Considerarase que unha instalacion cesou parcialmente as suas actividades nos
supostos previstos no artigo 23 da Decision 2011/278/UE, cos efectos que recolle o citado
artigo. En concreto, considerarase que se da un cesamento parcial nas actividades dunha
instalacién cando unha das suas subinstalacions, que contribla como minimo nun 30% a
cantidade anual final de dereitos de emision asignados gratuitamente & instalacién, ou
coa asignacion de mais de 50.000 dereitos de emisién, reduza o seu nivel de actividade
nun ano natural dado como minimo un 50% respecto ao nivel de actividade inicial utilizado
para calcular a asignacion da subinstalacion de conformidade co artigo 9 ou, se é o caso,
co artigo 18 da Decision da Comision 2011/278/UE, do 27 de abril de 2011 (no sucesivo,
nivel de actividade inicial).

2. Cando unha instalacion cesase parcialmente as suas actividades, a cantidade de
dereitos de emisién asignada a dita instalacién axustarase a partir do ano seguinte a
aquel durante o cal cesase parcialmente as suas actividades, ou a partir de 2013 se o
cesamento parcial tivo lugar antes do 1 de xaneiro de 2013, do seguinte modo:

a) Se o nivel de actividade da subinstalacion mencionada no punto 1 se reduce
entre un 50% e un 75% respecto ao nivel de actividade inicial, a subinstalacion so6 recibira
a metade dos dereitos de emision asignados inicialmente.

b) Se o nivel de actividade da subinstalacion mencionada no punto 1 se reduce
entre un 75% e un 90% respecto do nivel de actividade inicial, a subinstalacion so6 recibira
0 25% dos dereitos de emision asignados inicialmente.

c) Se o nivel de actividade da subinstalacién mencionada no punto 1 se reduce nun
90% ou mais con respecto ao nivel de actividade inicial, non se asignara gratuitamente
ningun dereito de emisién a subinstalacion afectada.

3. No caso excepcional de que, debido a cambios no tipo de produtos fabricados
empregando a mesma lifia de producion sen que tefia lugar un cambio fisico, non resulte
procedente a aplicacién dos axustes establecidos no paragrafo anterior por levar a
resultados indesexados, o titular debera presentar, xunto coa informacién establecida no
artigo 4, unha solicitude acompafiada da informacién e documentacion relevante que
xustifique que se cumpre o suposto descrito.

4. O axuste na asignacion de dereitos de emision adoptarase mediante resolucion
do secretario de Estado de Medio Ambiente, logo de informes do Ministerio de Industria,
Enerxia e Turismo e do Ministerio de Economia e Competitividade, e concederase
audiencia previa ao titular da instalacion nos supostos en que sexa exixible de
conformidade co artigo 84 da Lei 30/1992, do 26 de novembro, de réxime xuridico das
administracidns publicas e do procedemento administrativo comun. Antes de que se dite
resolucion, a asignacion axustada preliminar debera ser notificada a Comision Europea e
non resultar rexeitada por esta, de conformidade co previsto na Decisién 2011/278/UE.

5. Se o nivel de actividade da subinstalacion mencionada no punto 1 alcanza un
nivel de actividade de mais do 50% con respecto ao nivel de actividade inicial, a instalacion
que cesase parcialmente as suas actividades recibira os dereitos de emisién que lle foron

asignados inicialmente a partir do ano seguinte ao ano natural en que o nivel de actividade
superase o limiar do 50%.

6. Se o nivel de actividade da subinstalacion mencionada no punto 1 alcanza un
nivel de actividade de mais do 25% con respecto ao nivel de actividade inicial, a instalacion
que cesase parcialmente as suas actividades recibira a metade dos dereitos de emision
que lle foron asignados inicialmente a partir do ano seguinte ao ano natural no cal o nivel
de actividade superase o limiar do 25%.

Artigo 8.  Ampliacion significativa de capacidade.

1. Cando unha instalacion rexistrase unha ampliacién significativa de capacidade
con posterioridade ao 30 de xufio de 2011, a capacidade engadida e a capacidade
instalada da subinstalacion tras ter rexistrado a ampliacién significativa de capacidade,
seran obxecto de verificaciéon independente por un verificador acreditado de conformidade
co anexo | do Regulamento (UE) n.° 600/2012 da Comision, do 21 de xufio de 2012,
relativo a verificaciéon dos informes de emisidéns de gases de efecto invernadoiro e dos
informes de datos sobre toneladas-quilémetro e a acreditaciéon dos verificadores para as
actividades en virtude do artigo 10 bis da Directiva 2003/87/CE.

Se esta informacion foi xa obxecto de verificacion de acordo cos puntos seguintes,
non sera necesario que sexa verificada cando se realice a notificacién de conformidade
co artigo 4.1.

2. Cando unha instalacion rexistrase unha ampliacién significativa de capacidade
con posterioridade ao 30 de xufio de 2011, se a dita ampliaciéon de capacidade pode optar
a recibir asignacion gratuita de dereitos de emision desde a reserva de novos entrantes, o
titular podera solicitar asignacion tan pronto como se producise o inicio do cambio de
funcionamento de acordo coa Decision da Comision 2011/278/UE.

3. Os titulares das instalacidons que rexistrasen unha ampliacién significativa de
capacidade de conformidade co punto 2 e que soliciten asignacion, deberan presentar a
informacion e os datos necesarios para calcular a asignacion de conformidade co exixido
pola Decision da Comision 2011/278/UE.

Esta informacidén deberase presentar ante o érgano competente da comunidade
auténoma no modelo desenvolvido pola Comisién Europea para o efecto, que se pofiera
a disposicion do publico na paxina web do Ministerio de Agricultura, Alimentacion e Medio
Ambiente e ira acompafiado dun informe metodoléxico que contefia unha descricion
detallada de como se determinaron os datos. O 6rgano autondmico competente remitira o
modelo e o informe metodoléxico ao Ministerio de Agricultura, Alimentacion e Medio
Ambiente nun prazo de 10 dias.

4. As solicitudes de asignacién deberan ser verificadas de forma independente por
un verificador acreditado de conformidade co anexo | do Regulamento (UE) n.° 600/2012
da Comision, do 21 de xuio de 2012, relativo & verificacion dos informes de emisions de
gases de efecto invernadoiro e dos informes de datos sobre toneladas-quildmetro e a
acreditacion dos verificadores para as actividades en virtude do artigo 10 bis da
Directiva 2003/87/CE. O proceso de verificacion referirase ao informe metodoldxico e aos
datos notificados para o calculo da asignacion.

5. A asignacion gratuita aos novos entrantes, calculada de acordo co artigo 20 da
Decision da Comision 2011/278/UE, adoptarase segundo o establecido no artigo 19 da
Lei 1/2005, do 9 de marzo, requirindo a notificacién da asignacion preliminar & Comision
Europea, e que esta non a rexeite, de acordo co previsto na citada decision.

6. A asignacion definitiva desde a reserva de novos entrantes levarase a cabo de
conformidade co previsto no artigo 19.4 da Decision 2011/278/UE, a cuxos efectos o
Ministerio de Agricultura, Alimentacion e Medio Ambiente practicara a debida notificacion
a Comision Europea.

Artigo 9. Instalaciéns novas.

1. Os titulares das instalacions as cales se lles conceda unha autorizacion de emisién
de gases de efecto invernadoiro por primeira vez despois do 30 de xufio de 2011 ou
aquelas que, dispofiendo de autorizacidon de emision con anterioridade, non puideron ser
asignadas como existentes por non ter comezado o seu funcionamento normal, que poidan
optar a asignacion gratuita de dereitos de emision desde a reserva de novos entrantes,
deberan presentar a informacién e os datos necesarios para calcular a asignacion de
conformidade co exixido no artigo 19 da Decisiéon da Comision 2011/278/UE.

Esta informacidén deberase presentar ante o érgano competente da comunidade
auténoma no modelo desenvolvido pola Comision Europea para o efecto, que se pofiera
a disposicion do publico na paxina web do Ministerio de Agricultura, Alimentacion e Medio
Ambiente e vird acompafiado dun informe metodoléxico que contefia unha descricion
detallada de como se determinaron os datos. O 6rgano autonémico competente remitira o
modelo e o informe metodoléxico ao Ministerio de Agricultura, Alimentacion e Medio
Ambiente nun prazo de 10 dias.

2. Os titulares a que fai referencia o punto 1 poderan solicitar asignacion tan pronto
como se producise o inicio do funcionamento normal da instalacion nos termos previstos
na Decision 2011/278/UE. So6 se aceptaran as solicitudes que se presenten & autoridade
competente no prazo dun ano a partir do inicio do funcionamento normal da instalacion ou
subinstalacion de que se trate.

3. As solicitudes de asignacion deberan ser verificadas de forma independente por
un verificador acreditado de conformidade co anexo | do Regulamento (UE) n.° 600/2012
da Comision, do 21 de xuiio de 2012, relativo & verificacion dos informes de emisions de
gases de efecto invernadoiro e dos informes de datos sobre toneladas-quilometro e a
acreditacion dos verificadores para as actividades en virtude do artigo 10 bis da Directiva
2003/87/CE. O proceso de verificacién referirase ao informe metodoldxico e aos
parametros notificados recollidos no artigo 7 e no anexo IV da Decisién da Comision
2011/278/UE.

4. Con respecto 4s emisions dos novos entrantes producidas antes do inicio do
funcionamento normal, verificadas de forma independente, asignaranse dereitos de
emision adicionais sobre a base das emisions historicas, expresadas en toneladas
equivalentes de dioxido de carbono.

5. Aasignacion gratuita as instalacions referidas no punto 1, calculada de acordo co
artigo 19 da Decision da Comision 2011/278/UE, adoptarase segundo o establecido no
artigo 19 da Lei 1/2005, do 9 de marzo, requirindo a notificacion da asignacion a Comisién
Europea e que esta non a rexeite, de acordo co previsto na citada decision.

6. A asignacioén definitiva desde a reserva de novos entrantes levarase a cabo de
conformidade co previsto no artigo 19.4 da Decision 2011/278/UE, para cuxos efectos o
Ministerio de Agricultura, Alimentacion e Medio Ambiente practicara a debida notificacion
a Comision Europea.

Disposicion adicional primeira. Solicitude de informacion a instalaciéns sen dereito a
asignacion gratuita.

A Administracion xeral do Estado podera solicitar informacion a instalacions suxeitas
ao réxime de comercio de dereitos de emision que non tefian dereito a asignacion gratuita
no caso de que houbese cambios nas ditas instalacions que poidan ter incidencia na
asignhacién doutras instalacions coas que mantefian algun tipo de conexién técnica. As
instalacidns a que se requira a dita informacion deberana facilitar nun prazo de 15 dias.

Disposicion adicional segunda. Competencia para o exercicio da potestade
sancionadora en materia de aviacion do réxime de comercio de dereitos de emision
de gases de efecto invernadoiro.

De acordo co artigo 35.2 da Lei 1/2005, do 9 de marzo, pola que se regula o réxime
de comercio de dereitos de emisidon de gases de efecto invernadoiro, o exercicio da
potestade sancionadora sobre os operadores aéreos corresponde ao secretario de
Estado de Medio Ambiente.

Disposicion transitoria Unica. Verificacion da informacién ata o 31 de decembro de 2013.

Ata o 31 de decembro de 2013, a verificacion prevista nos artigos 5, 8 e 9 levaraa a
cabo un verificador acreditado no marco do réxime de comercio de dereitos de emision,
con independencia do alcance da sua acreditacion.

Disposicién derradeira primeira. Titulo competencial.

Este real decreto ten natureza basica e ditase ao abeiro das competencias estatais
en materia de bases e coordinacion da planificacion xeral da actividade econémica e da
lexislaciéon basica sobre proteccion do ambiente previstas no artigo 149.1.13.2 e 23.2 da
Constitucion, respectivamente.

Disposicion derradeira segunda. Entrada en vigor.

1. O presente real decreto entrara en vigor o dia seguinte ao da sua publicacién no
«Boletin Oficial del Estado».

2. Non obstante o previsto no punto anterior, o punto 3 do artigo 5 e o punto 4 do
artigo 7 unicamente teran efectos a partir do 1 de xaneiro de 2013.

Dado en Madrid o 28 de decembro de 2012.
JUAN CARLOS R.

A vicepresidenta do Goberno e ministra da Presidencia,
SORAYA SAENZ DE SANTAMARIA ANTON

